
Alhamdulillahirabbil’aalamin, segala puji dan  syukur saya 
panjatkan kepada Allah Yang Maha Penyayang. Tanpa kurnia-
Nya, mustahil  naskah buku ini dapat diselesaikan setelah melalui 
dugaan dan halangan. Saya benar-benar merasa terpanggil untuk 
mewujudkan naskhah buku ini sebagai rujukan dan panduan 
kepada semua.

Buku ini ditulis hasil kajian dan pengalaman penulis di dalam 
bidang Pangkalan Data selama beberapa tahun. Ia memberi 
panduan kepada pembaca mengenai sejarah pangkalan data 
yang merupakan perkara asas yang perlu diketahui, kemudian 
beberapa konsep asas diterangkan secara terperinci. 

Konsep buku ini berdasarkan konsep panduan reka bentuk 
pangkalan data secara asas dari aspek teori. Ia bermula 
bagaimana suatu model dibina dan model itu diuji bagi 
memastikan tiada kesilapan semasa proses reka bentuk. Model-
model asas seperti model hubungan entiti diterangkan secara 
terperinci dan diikuti dengan transformasi model hubungan 
entiti kepada model hubungan (skema pangkalan data). Proses 
penormalan juga digunakan untuk menguji model yang direka 
itu mempunyai kesilapan atau tidak dengan melalui beberapa 
proses penormalan bermula dari tahap 1NF hingga ke tahap 5NF
Saya mengucapkan ribuan terima kasih kepada semua pihak 
yang terlibat di dalam penerbitan buku ini. 

Akhir kata, saya berharap agar buku ini dapat membawa manfaat 
kepada pembaca. Secara khusus, saya berharap semoga buku ini 
dapat menginspirasi generasi bangsa ini agar menjadi generasi 
yang berilmu. Jadilah generasi yang bermartabat, kreatif, dan 
mandiri.

